

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
       ՀՀ կառավարության որոշման նախագծով Հայաստանի Հանրապետության կրթության, գիտության, մշակույթի և սպորտի նախարարությանը նախատեսվում է պետական բյուջեից հատկացնել համապատասխան գումար՝ «Հայաստանի ազգային ֆիլհարմոնիկ նվագախումբ» ՊՈԱԿ-ում ավելացված արժեքի հարկի մասով առաջացած հարկային պարտավորությունները մարելու նպատակով, որոնք արձանագրվել են ՀՀ պետական եկամուտների կոմիտեի համալիր հարկային ստուգումների վարչության կողմից իրականացված ստուգումների արդյունքում   (կցվում է):
Ավելացված արժեքի հարկի գծով այդ հարկային պարտավորությունները (23562,4 հազար դրամ) վերաբերում են 2017-2018 թթ. ՀՀ պետական բյուջեից տրամադրված դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հատկացումներին, որոնք տվյալ ժամանակահատվածում ՀՀ կրթության, գիտության, մշակույթի և սպորտի նախարարության կողմից չեն  տրամադրվել ենթակա պետական ոչ առևտրային կազմակերպությանը:
Հայաստանի Հանրապետության կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունը պարտաճանաչ կերպով կատարել և կատարում Է ընթացիկ հարկային պարտավորությունները, սակայն կազմակերպության ԱԱՀ-ով գծով  հարկային բեռն օրեցօր մեծանում է, քանի որ հաշվարկվում  են տուժեր և տուգանքներ:
2. Ընթացիկ իրավիճակը և խնդիրները
       Հայաստանի Հանրապետության կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունում 2017-2018 թթ. ՀՀ պետական բյուջեից տրամադրված դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հարկային պարտավորությունները սահմանվել են ՀՀ պետական եկամուտների կոմիտեի կողմից իրականացված  ստուգման արդյունքում արձանագրված ակտով: Արդյունքում, «Հայաստանի ազգային ֆիլհարմոնիկ նվագախումբ» ՊՈԱԿ-ում  2017թ.-ի դեկտեմբեր ամսվա համար ԱԱՀ-ի գծով սահմանվել է ՀՀ պետական բյուջե վճարման ենթակա լրացուցիչ հարկային պարտավորություն 23544,3 հազար դրամի չափով, որից հարկ՝ 11499,1 հազար դրամ, տուգանք՝ 5749,5 հազար դրամ և տույժ՝ 6295,7 հազար դրամ, իսկ 2018թ.-ի հունվար ամսվա համար՝ 18,1 հազար դրամի չափով, որից 8,833 հազար դրամ, տուգանք՝ 4,416 հազար դրամ և տույժ՝ 4,836 հազար դրամ: Ընդամենը ԱԱՀ-ի գծով ենթակա է լրացուցիչ գանձման ՀՀ պետական բյուջե 23562.4 հազար դրամ գումար:
3. Կարգավորման նպատակը և բնույթը
       ՀՀ կառավարության որոշման նախագծով նախատեսված պետական բյուջեից հատկացված  23562,4 հազար դրամ գումարով կմարվի Հայաստանի Հանրապետության կրթության, գիտության, մշակույթի և սպորտի նախարարությանը ենթակա «Հայաստանի ազգային ֆիլհարմոնիկ նվագախումբ» ՊՈԱԿ-ի ավելացված արժեքի հարկի  պարտավորությունները:
4. Նախագծի մշակման գործընթացում ներգրավված ինստիտուտները և անձինք
     Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
     Հայաստանի Հանրապետության կառավարության որոշման ընդունման արդյունքում կապահովվի «Հայաստանի ազգային ֆիլհարմոնիկ նվագախումբ» ՊՈԱԿ-ի հարկային պարտավորությունների կատարումը:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]ՀՀ կառավարության որոշման ընդունումը կհանգեցնի Հայաստանի Հանրապետության 2021 թվականի պետական բյուջեի եկամուտների և ծախսերի ավելացման 23,562.4 հազ. դրամի չափով: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
   Չի առաջացնում:
     2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերիհետ. Հայաստանի վերափոխման ռազմավարություն 2050, Կառավարության 2021-2026թթ. Ծրագիր, ոլորտային և/կամ այլ ռազմավարություն»
Հայաստանի Հանրապետության կառավարության որոշման նախագիծը բխում է Հայաստանի Հանրապետության կառավարության 2021-2026թթ. Ծրագրի «4. Մարդկային կապիտալի զարգացում» բաժնի «4.9 Մշակույթ» ենթաբաժնի 2-րդ կետի 6-րդ ենթակետից՝ «կազամակերպությունների գործունեության արդյունավետության որակական և քանակական չափորոշիչների մշակում»:
9. Այլ տեղեկություններ.
Չկան:



